
NOTA-NOTA BERKENAAN AKAUN 
PADA 31 DISEMBER 2011 

 
1. MAKLUMAT AM 

 
 
1.1 .  Majlis dan aktiviti utama 
 

Majlis Daerah Hulu Selangor (MDHS) adalah merupakan salah sebuah daripada 12 

Pihak Berkuasa Tempatan (PBT) di dalam Negeri Selangor Darul Ehsan yang telah 

diwujudkan di bawah Akta Kerajaan Tempatan, 1976 (Akta 171) pada tahun 1977 

dengan matlamatnya untuk menyediakan perkhidmatan perbandaran yang cekap dan 

berkualiti kepada penduduk daerah Hulu Selangor bagi mewujudkan persekitaran yang 

harmoni, selesa dan makmur. Majlis ini adalah hasil gabungan Lembaga Bandaran 

Rawang, Majlis Tempatan Kuala Kubu Baharu dan Majlis Tempatan Kalumpang 

dengan keluasan seluas 174,047 hektar (430,070 ekar). 

 
Kegiatan utama Majlis adalah menjaga kebersihan daerah dan melaksanakan 

pembangunan ekonomi, sosial, fizikal dan persekitaran bandar di samping mengutip 

hasil cukai dan bukan cukai selaras dengan Seksyen 39 Akta 171. 

 

1.2   Jumlah kakitangan 
 

Seramai 355 ( 2010 : 361 ) kakitangan bertaraf tetap dan berpencen, tiada (2010 :01) 

kakitangan bertaraf kontrak, dan 17 ( 2010 : 07 ) kakitangan sambilan yang berkhidmat 

pada tahun berakhir 31 Disember 2011. 

 

1.3  Alamat berdaftar 
 

Alamat berdaftar pejabat pengurusan Majlis Daerah Hulu Selangor adalah seperti 

berikut: 

 

Majlis Daerah Hulu Selangor 
Jalan Bukit Kerajaan,  
44000 Kuala Kubu Bharu, 
Selangor Darul Ehsan 

 

Laman web : www.mdhs.gov.my 

 

 

mailto:mdhs@gov.my

1.4  Pengesahan penyata kewangan 
 

Penyata kewangan ini telah disahkan oleh Mesyuarat Bulanan Ahli Majlis pada 30 April 

2012. 

 
 
2. RISIKO-RISIKO PENGURUSAN KEWANGAN 
 

2.1  Risiko kecairan dan aliran tunai 

 

Majlis sentiasa memastikan aktiviti-aktivitinya dijalankan pada tahap kecairan yang 

optima pada setiap masa agar mencukupi untuk menampung akitiviti-aktiviti operasi, 

pelaburan dan pembiayaannya. 

 

Oleh itu polisi ini adalah untuk memastikan operasi dan aktivitinya dimana melalui 

pengurusan modal kerja yang cekap, akan berupaya untuk menukarkan aset-aset 

semasa kepada tunai untuk memenuhi segala permintaan bayaran pada masa yang 

ditetapkan. 

 

Majlis juga akan berusaha menetapkan tahap kawalan kredit Majlis adalah sentiasa 

berada dalam kemampuan untuk memenuhi keperluan kecairan di samping 

memastikan pengurusan modal kerja yang cekap bagi Majlis. 

 

2.2  Risiko kadar faedah 

 

Majlis adalah terdedah kepada risiko kadar faedah iaitu risiko di mana nilai instrumen 

kewangan akan turun naik hasil daripada perubahan di dalam kadar faedah pasaran. 

 

Pendapatan dan aliran tunai operasi majlis adalah banyak bergantung kepada 

perubahan di dalam kadar faedah dalam pasaran. Pendedahan kepada perubahan 

dalam risiko kadar faedah adalah melibatkan deposit-deposit Majlis yang disimpan di 

dalam bank-bank dan institusi kewangan berlesen atau di dalam pinjaman bank yang 

dilakukan. 

 3.         DASAR-DASAR PERAKAUNAN 

 

a.       Asas perakaunan 

 

Akaun telah disediakan mengikut piawaian perakaunan yang dikeluarkan oleh Lembaga 

Piawaian Perakaunan Malaysia dan mematuhi undang-undang seperti yang 

dikehendaki oleh Akta Kerajaan Tempatan 1976. 

 

Asas pengiraan yang diguna pakai dalam penyediaan akaun adalah termasuk kos, 

penilaian pulih, penilaian realisasi, penilaian semula dan nilai sebenar. Penganggaran 

telah digunakan dalam menentukan nilai-nilai ini. 

 

b. Aset tetap dan susutnilai 

 

Aset tetap bersih dinyatakan pada kos setelah ditolak susutnilai. 

 

Aset tetap disusutnilaikan mengikut kaedah garis lurus dan diambilkira dari tarikh 

pembelian aset. Kosnya dimansuhkan di sepanjang anggaran hayat kegunaannya. 

 

Kadar susutnilai tahunan adalah seperti berikut:- 

        Setahun 

Bangunan           5% 

Perabut dan Alat Kelengkapan Pejabat     10% 

Perkakas-perkakas Lain       10% 

Kenderaan/Jentera        20% 

Mesin Potong Rumput        33% 

Komputer dan Perkakasannya       25% 

 
Aset tetap yang telah penuh disusutnilaikan masih ditunjukkan pada nilai buku bersih 

RM 1.00 hingga RM 10.00 setiap satu aset di dalam akaun sehingga ianya tidak 

berguna lagi. Bilamana terdapat tanda-tanda terjejas, jumlah dibawa bagi aset tersebut 

dinilai dan diturun nilaikan dengan segera kepada jumlah yang boleh diperolehi. 

 

Sekiranya aset tetap dilupus, perbezaan antara perolehan penjualan bersih dan jumlah 

dibawa akan dicaj atau dikredit kepada penyata pendapatan. 

c.      Penghutang perdagangan dan pelbagai 

 

Penghutang perdagangan dan pelbagai dinyatakan pada kos ditolak peruntukan 

hutang ragu. 

 

d. Peruntukan Hutang ragu 

 Peruntukan Hutang Ragu Am 

 
Terdiri dari penunggak cukai taksiran am yang mempunyai keusiaan tunggakan 

selama 9 tahun ke atas ( keusiaan 18 penggal iaitu sebelum tahun 2003). Sejumlah 

8,204 akaun bernilai RM 23,124,222 diperuntukan bagi maksud ini. 

 

 

Peruntukan Hutang Ragu Khusus 

 

Penghutang terdiri dari pemaju-pemaju yang menghadapi kesukaran untuk 

membayar, entiti kepentingan kerajaan serta anak-anak syarikatnya, penerima 

bantuan Jabatan Kebajikan Masyarakat, bil cukai yang tidak dapat diserahkan dan 

pegangan yang berada di kawasan berisiko. Sejumlah 5,049 akaun bernilai RM 

8,962,891 diperuntukan bagi maksud ini. 

 

Pecahan adalah seperti berikut :- 

NAMA BIL AKAUN JUMLAH 

(RM) 

Kumpulan TALAM 2,726 4,766,173 

Kumpulan EMKAY 198 299,572 

Kerajaan & Anak-anak Syarikat 508 332,292 

Nadatulin Sdn Bhd 236 197,133 

Penerima bantuan Jab Kebajikan Masyarakat 37 26,960 

TNB2 

Ulu Yam Height 

97 

100 

197,227 

15,602 

Bil gagal diserah 1,147 3,127,932 

JUMLAH BESAR 5,049 8,962,891 

e. Tunai dan Setara tunai 

 

Tunai dan setara tunai merangkumi tunai di tangan, baki dan deposit di dalam bank. 

 

f. Aset Terjejas 

 

Pada setiap tarikh kunci kira-kira, nilai dibawa bagi aset dikaji untuk menentukan samada 

terdapat sebarang petunjuk yang aset-aset telah mengalami kerugian terjejas. Jika 

sebarang petunjuk wujud, nilai yang boleh diperolehi dari aset tersebut dianggarkan.  

 

Kerugian daripada nilai aset terjejas diiktiraf apabila nilai dibawa bagi aset atau unit 

perolehan tunai di mana aset tersebut digolongkan melebihi nilai yang boleh diperolehi 

dari aset tersebut. Kerugian terjejas dinyatakan di dalam penyata pendapatan. 

 

Nilai yang boleh diperoleh adalah nilai yang lebih tinggi antara harga jualan bersih dan 

nilai gunapakai. Dalam menilaikan nilai yang digunakan, anggaran aliran tunai masa 

hadapan akan didiskaunkan kepada nilai semasa menggunakan kadar diskaun sebelum 

cukai yang menggambarkan penilaian pasaran semasa bagi nilai mata wang dan risiko 

khusus kepada aset tersebut. Bagi aset yang tidak menghasilkan aliran masuk tunai yang 

besar, amaun yang diperoleh akan ditentukan bagi unit perolehan tunai di mana aset 

tersebut digolongkan. 

 

Kerugian terjejas berhubung muhibah, tidak dibalikkan semula kecuali kerugian tersebut 

disebabkan oleh kejadian tertentu yang bersifat luar biasa dan tidak dijangka akan 

berulang dan kejadian yang berlaku berikutnya telah membalikkan semula kesan-kesan 

daripada kejadian tersebut. 

 

Berhubung dengan aset-aset lain, kerugian terjejas dibalikkan semula jika berlaku 

perubahan pada anggaran yang digunakan untuk menentukan nilai yang boleh diperolehi. 

 

Kerugian terjejas hanya akan diubah sekiranya nilai bawa aset tidak melebihi amaun 

yang telah ditentukan, bersih daripada susutnilai atau pelunasan, seandainya tiada 

kerugian terjejas dikenalpasti. Pembalikan semula itu diiktiraf di dalam penyata 

pendapatan 

g. Geran Pelancaran 

 

Jumlah aset tetap yang diperolehi melalui Geran Pelancaran telah diambilkira 

sebagai Kredit Tertunda dan dipelaraskan ke hasil tiap-tiap tahun berdasarkan 

kepada jangkasamasa hayat penggunaan aset tersebut. 

 

h. Bangunan 

 

Bangunan-bangunan diselenggara dan digunakan oleh Majlis tetapi tidak dimiliki 

oleh Pihak Berkuasa Majlis tidak dimasukkan sebagai aset Majlis. 

 

i. Liabiliti 

 

Pemiutang perdagangan dan pelbagai dinyatakan pada kos. 

 

j.  Peruntukan 

 
Peruntukan diiktiraf dan direkod kedalam Lembaran Imbangan apabila Majlis 

terikat secara undang-undang pada masa tersebut hasil daripada kejadian-

kejadian pada masa lepas, apabila adalah berkemungkinan bahawa aliran keluar 

punca-punca adalah diperlukan untuk menyelesaikan sebarang tuntutan daripada 

ikatan tersebut dan apabila terdapat anggaran yang pasti tentang amaun yang 

boleh diperuntukkan. 

 

k. Faedah kakitangan 

(i) Faedah Kakitangan Jangka Pendek 

  

Upah, gaji, bonus dan caruman keselamatan sosial diiktiraf sebagai perbelanjaan 

dalam tahun di mana perkhidmatan berkenaan diberi kepada kakitangan Majlis. 

Cuti berbayar terkumpul jangka pendek seperti cuti tahunan berbayar diiktiraf 

apabila perkhidmatan diberi oleh kakitangan yang meningkatkan hak mereka 

kepada cuti berbayar di masa hadapan, dan cuti berbayar tidak terkumpul jangka 

pendek seperti cuti sakit diiktiraf apabila cuti berlaku. 

(ii) Pelan Caruman Tertentu 

 

Obligasi membuat caruman kepada pelan caruman tertentu diiktiraf sebagai 

perbelanjaan di dalam penyata pendapatan apabila berlaku. 

 

(iii) Peruntukan Pencen dan Gratuiti 

 

Sumbangan dibuat untuk pencen dan gratuiti bagi pekerja yang bertugas melebihi 

10 tahun di bawah persaraan Kerajaan. Kadar sumbangan bagi pekerja tersebut 

kepada perkiraan Aktuari Kerajaan selaras dengan Akta 239 (1980) – Akta Pencen 

Pihak-pihak Berkuasa Tempatan dan Akta 238 (1980) – Akta Penyelarasan. 

 

l. Pengiktirafan Pendapatan dan Perbelanjaan 

 

Hasil-hasil cukai taksiran am, sewaan tahunan dan faedah daripada simpanan 

tetap diakaunkan secara akruan. Pendapatan-pendapatan lain diakaunkan secara 

asas tunai. 

 

       m. Lain-lain pendapatan merupakan hasil yang diakaunkan secara tunai setakat 31 

Disember 2011. Jumlah lain-lain pendapatan RM 1,284,341.08 butiran adalah 

seperti berikut:- 

    

 Sewaan Bangunan   RM      25,700.00 

 Faedah Guaman   RM      74,386.40 

 Semak Samun    RM      23,214.00 

 Cagaran C.O.B    RM    319,238.50   

 Notis Tuntutan Guaman  (LOD)  RM    841,802.18 

 

 JUMLAH     RM 1,284,341.08 

 

 

Jumlah ini termasuk bayaran yang perlu dijelaskan kepada pihak ketiga. 

 












